ԱՄՓՈՓԱԹԵՐԹ
«Որպես նվիրատվություն գույք ընդունելու և գույք ամրացնելու մասին» Հայաստանի Հանրապետության 
կառավարության որոշման նախագծի 
	1. ՀՀ ֆինանսների նախարարություն


	11 Հունվար 2021թ.

	
	    N 01/8-2/45-2021



	Դիտողություններ և առաջարկություններ չունի:
	

	2. ՀՀ Պետական գույքի կառավարման կոմիտե

	01 Փետրվար 2021

	
	01/11.10/323-2021



	1. հաշվի առնելով, որ քննարկվող գույքը հանդիսանում է «Տեխնիկական անվտանգության ազգային կենտրոն»» պետական ոչ առևտրային կազմակերպության սեփականությունը, առաջնորդվելով ՀՀ օրենսդրության պահանջներով՝ անհրաժեշտ է  Նախագծի 1-ին կետով նախատեսելով, որ Կազմակերպությունն իր սեփականությունը հանդիսացող գույքը նվիրում է Հայաստանի Հանրապետությանն՝ ի դեմս ՀՀ արտակարգ իրավիճակների նախարարության,
2. Որոշման նախագծի 2-րդ կետով նախատեսել դրույթ՝ նվիրատվության պայմանագիր կնքելու վերաբերյալ, վերը նշված առաջարկություններով պայմանավորված՝ Որոշման նախագծի նախաբանում «Պետական ոչ առևտրային կազմակերպությունների մասին» ՀՀ օրենքի 4-րդ հոդվածի փոխարեն հղում կատարել ՀՀ քաղաքացիական օրենսգրքի 594-րդ հոդվածին, ինչպես նաև խմբագրել Որոշման նախագծի վերնագիրը:
	Ընդունվել է

Նախագիծն ամբողջությամբ  լրամշակվել է:



	3. ՀՀ արդարադատության նախարարություն

	18 Փետրվար 2021թ. 


	
	01/27.1/3015-2021

	«Գույք հետ վերցնելու և ամրացնելու մասին» Հայաստանի Հանրապետության  կառավարության որոշման նախագծի (այսուհետ՝ Նախագիծ) 1-ին կետով նախատեսվում է «Տեխնիկական անվտանգության ազգային կենտրոն» պետական ոչ առևտրային կազմակերպության հաշվեկշռում հաշվառված 2017 թվականին թողարկված «FOTON-BJ-6802» մակնիշի, 800 VV 01 պետհամարանիշի (տեխնիկական անձնագրի համարը՝ KB542810, նույնացման համարը՝ LVCD4BDBXG031979, սկզբնական արժեք՝ 22258333 դրամ, մնացորդային արժեք՝ 9632911 դրամ) ավտոբուսը (այսուհետ՝ գույք) հետ վերցնել և անհատույց, անժամկետ օգտագործման իրավունքով ամրացնել Հայաստանի Հանրապետության արտակարգ իրավիճակների նախարարությանը: 

Նախագծի հիմնավորման համաձայն՝ ավտոբուսը «Տեխնիկական անվտանգության ազգային կենտրոն» պետական ոչ առևտրային կազմակերպությանն ամրացված է սեփականության իրավունքով, որը ձեռք է բերվել սեփական միջոցներով:

Այդ առումով անհրաժեշտ է նկատի ունենալ Հայաստանի Հանրապետության  քաղաքացիական օրենսգրքի  50-րդ հոդվածի 1-ին մասի և  163-րդ հոդվածի 1-ին մասի դրույթները, մասնավորապես՝  50-րդ հոդվածի 1-ին մասի համաձայն՝ իրավաբանական անձը որպես սեփականություն, ունի առանձնացված գույք և իր պարտավորությունների համար պատասխանատու է այդ գույքով, իսկ 163-րդ հոդվածի 1-ին մասով սահմանվում է, որ սեփականության իրավունքը սուբյեկտի` օրենքով և այլ իրավական ակտերով ճանաչված ու պահպանվող իրավունքն է` իր հայեցողությամբ տիրապետելու, օգտագործելու և տնօրինելու իրեն պատկանող գույքը:  Անհրաժեշտ է հաշվի առնել նաև, որ Հայաստանի Հանրապետության քաղաքացիական օրենսգրքի 163-րդ հոդվածի 2-րդ մասի համաձայն՝ սեփականատերն իրավունք ունի իրեն պատկանող գույքի նկատմամբ, իր հայեցողությամբ, կատարել օրենքին չհակասող և այլ անձանց իրավունքներն ու օրենքով պահպանվող շահերը չխախտող ցանկացած գործողություն, այդ թվում` իր գույքը որպես սեփականություն օտարել այլ անձանց, նրանց փոխանցել այդ գույքի օգտագործման, տիրապետման և տնօրինման իրավունքները: 
«Պետական ոչ առևտրային կազմակերպությունների մասին» Հայաuտանի Հանրապետության օրենքի 4-րդ հոդվածի համաձայն՝ պետական կազմակերպության սեփականությունը ձևավորվում է կազմակերպության հիմնադրման ժամանակ և հետագայում հիմնադրի կողմից սեփականության իրավունքով նրան հանձնվող, ինչպես նաև պետական կազմակերպության գործունեության ընթացքում արտադրված և ձեռք բերված գույքից: Պետական  կազմակերպությանը սեփականության  իրավունքով պատկանող գույքի նկատմամբ հիմնադիրը չունի իրավունքներ, բացառությամբ պետական կազմակերպության լուծարումից հետո մնացած գույքի: Նույն օրենքի 5-րդ հոդվածի 1-ին և 2-րդ մասերի և 9-րդ հոդվածի  2-րդ մասի դրույթների համաձայն՝ հիմնադիրը կարող է պետական կազմակերպությանն անժամկետ և անհատույց օգտագործման իրավունքով ամրացնել ցանկացած գույք: Հիմնադիրն իրավունք ունի հետ վերցնել իր կողմից պետական կազմակերպությանն ամրացված գույքը: Իսկ պետական կազմակերպության հիմնադիր կարող է հանդիսանալ միայն Հայաստանի Հանրապետությունը` ի դեմս կառավարության: 

Ելնելով վերոգրյալից պարզ է դառնում, որ պետական ոչ առևտրային կազմակերպությանը սեփականության իրավունքով պատկանող գույքը կարող է տնօրինել միայն այդ կազմակերպությունը (օրինակ՝ կնքելով գույքի տնօրինման պայմանագրեր): Իսկ հիմնադիրը թեև կարող է պետական ոչ առևտրային կազմակերպությանն անժամկետ և անհատույց օգտագործման իրավունքով ամրացնել ցանկացած գույք, սակայն չի կարող պետական ոչ առևտրային կազմակերպությանը սեփականության իրավունքով պատկանող գույքն ամրացնել այլ սուբյեկտի:
Հետևաբար՝ «Տեխնիկական անվտանգության ազգային կենտրոն» պետական ոչ առևտրային կազմակերպությանը սեփականության իրավունքով պատկանող գույքի տնօրինման բացառիկ իրավազորությունը պատկանում է հենց «Տեխնիկական անվտանգության ազգային կենտրոն» պետական ոչ առևտրային կազմակերպությանը, այլ ոչ թե ՀՀ կառավարությանը: Ուստի, ՀՀ կառավարության որոշմամբ «Տեխնիկական անվտանգության ազգային կենտրոն» պետական ոչ առևտրային կազմակերպությանը սեփականության իրավունքով պատկանող ավտոբուսը չի կարող հետ վերցվել և ամրացվել Հայաստանի Հանրապետության արտակարգ իրավիճակների նախարարությանը: 

Միաժամանակ, Նախագծի նույն կետից անհրաժեշտ է հանել «անհատույց, անժամկետ օգտագործման իրավունքով» բառերը՝ նկատի ունենալով «Կառավարչական իրավահարա-բերությունների կարգավորման մասին» օրենքի 5-րդ հոդվածի 5-րդ մասի կարգավորումները, համաձայն որոնց՝ պետական մարմնի, օրենսդրությամբ նախատեսված դեպքե-րում նաև ենթակա պետական մարմնի գույքը ձևավորվում է օրենսդրությամբ սահմանված կարգով` նրա տիրապետմանն ու օգտագործմանը հանձնված (ամրացված) գույքից:

Այս առումով Նախագծի բովանդակությունը չի համապատասխանում Նախագծի նախաբանում կատարված հղումներին, ինչը չի բխում «Նորմատիվ իրավական ակտերի մասին» Հայաստանի Հանրապետության օրենքի 2-րդ հոդվածի 1-ին մասի 5-րդ կետի պահանջներից:
Վերոնշյալ դիտողություններն անհրաժեշտ է հաշվի առնել նաև Նախագծի 2-րդ կետի վերաբերյալ:
	Ընդունվել է

Նախագծի 1-ին կետը լրամշակվել է առ այն, որ կազմակերպությունը նվիրում է գույքը ՀՀ-ը, միաժամանակ նախագծով սահմանվում է, որ այն ամրացվելու է ՀՀ ԱԻՆ-ին:

Ընդունվել է
Նախագծի 1-ին կետը լրամշակվել է:
Ընդունվել է
Նախագծի բովանդակությունը և 2-րդ կետը լրամշակվել են:

	4. ՀՀ ոստիկանություն

	25 Դեկտեմբեր 2020թ.

	
	1/21/59163-20

	Դիտողություններ և առաջարկություններ չունի:
	


